
Bog ‘ot tumani 7-son umumiy o ‘rta ta’lim maktabi biologiya o ‘gituvchisi

Annotatsiya. Ushbu maqolada umumta’lim maktablarida biologiya fanini o‘qitish
jarayonida o‘quvchilarning ekologik va valeologik kompetensiyalarini integrativ rivojlantirish
metodikasi asoslab berilgan. Ikki kompetensiyaning tarkibiy tuzilmasi (bilim-kognitiv,
gadriyat-motivatsion, faoliyat-amaliy komponentlar) aniqlashtirildi. “Bilim, tahlil, loyiha,
refleksiya” bosqichlaridan iborat metodik model taklif etildi. Modelning samaradorligi
pedagogik tajriba-sinov asosida tekshirildi. Natijalar biologiya o‘gituvchilari, metodistlar va
darslik mualliflari uchun amaliy ahamiyatga ega.

Kalit so‘zlar: ekologik kompetensiya, valeologik kompetensiya, biologiya ta’limi,
integrativ yondashuv, loyihaviy ta’lim, sog‘lom turmush tarzi, metodik model.

AHHoTanusi. B cratbe OOOCHOBBIBaCTCS METOAMKA WHTETPATHBHOTO Pa3BUTHS
9KOJIOTUYECKON M BaJICOJIOTMYECKON KOMMETEHIM ydJalluxcs Mpu OO0ydyeHHUH OMOJIOTUU B
0011e00pa30BaTeNbHbIX IIKOJaX. Y TOUHEHA CTPYKTYpa IaHHBIX KOMIETEHIMH (KOTHUTUBHBIH,
LIEHHOCTHO-MOTHBAL[MOHHBIN M JESATeIbHOCTHBIM KOMIOHEHTH). [Ipennoxkena metoauueckast
MOJieb, BKJIIOYAOIIas J3Talbl «3HAHUE, aHalM3, IMPOEKT, peduieKCHs», W IpoBepeHa eé
3 PEKTUBHOCTH B XO/I€ MIEAArOTHYSCKOTO YKCIIEPUMEHTA.

KiioueBble c€JI0Ba: JKOJIOTUYECKAsh KOMIIETEHIMS, BAJCOJIOTHUYECKas KOMIIETEHIIHS,
o0yueHue OWMOJOTHM, WHTErPATHBHBIA TMOAXOJ, IPOCKTHOE OOy4YeHHE, 370pOBbIA 00pa3
KU3HU, METOANYECKAst MOJICTb.

Abstract. The article substantiates a methodology for the integrated development of
students’ ecological and valeological competencies in school biology teaching. The structure
of these competencies (cognitive, value-motivational and activity components) is clarified. A
methodological model comprising the stages ‘“knowledge, analysis, project, reflection” is
proposed, and its effectiveness is tested through a pedagogical experiment.

Keywords: ecological competence, valeological competence, biology education,
integrative approach, project-based learning, healthy lifestyle, methodological model.

KIRISH: Bugungi kunda global ekologik muammolar (iglim o‘zgarishi, biologik xilma-
xillikning kamayishi, suv resurslarining tanqisligi) va aholi salomatligiga ta’sir etuvchi xavflar
ta’lim tizimi oldiga yangi vazifalar qo‘ymoqda. O‘zbekistonda Orol dengizi muammosi

ekologik ta’limning mintaqaviy dolzarbligini yanada oshiradi. “Ta’lim to‘g‘risida”gi Qonun
[1], umumiy o‘rta ta’lim davlat ta’lim standarti [2] va ekologik ta’limni rivojlantirish
konsepsiyasi [3] o‘quvchilarda hayotiy kompetensiyalarni shakllantirishni ustuvor vazifa
sifatida belgilagan.

Biologiya fani ekologik va valeologik ta’limning asosiy tayanchi hisoblanadi, chunki
inson organizmi, tirik tabiat va atrof-muhit o‘zaro bog‘ligligi aynan shu fanda o‘rganiladi.

Birog amaliyotda ikki muammo saglanib golmoqda:

*ckologik va valeologik mazmun ko‘pincha alohida, bir-biri bilan bog‘lanmagan
bo‘limlar sifatida o‘rgatiladi;

» darslarda bilim yetkazish ustun bo‘lib, o‘quvchining real hayotiy vaziyatlarda bilimni
qo‘llash ko‘nikmalari yetarli rivojlanmaydi.

Kompetensiya tushunchasi xorijiy tadqiqotlarda bilim, ko‘nikma va gqadriyatlarning
muayyan vaziyatda qo‘llanishi sifatida izohlanadi [4]. Rossiya pedagogikasida A.V.
Xutorskoy kompetensiyani shaxsning faoliyatga oid sifati sifatida talgin gilgan [12],
valeologiya asoschilaridan I.1. Brexman esa salomatlikni shaxsning ijtimoiy-biologik resursi
sifatida ko‘rgan [13].

So‘nggi yillarda ekologik ta’lim natijalari “barqarorlik kompetensiyalari” doirasida keng
tahlil gilinmoqgda. Yevropa Komissiyasining GreenComp doirasi bargarorlik kompetensiyasini
bilim, ko‘nikma va munosabatlarning birligi sifatida belgilab, o‘ylash, rejalashtirish va harakat
qilish yo‘nalishlarini ajratadi [5]. YUNESKO hujjatlarida ham ekologik savodxonlik va garor
qabul qilish ko‘nikmalari barqaror rivojlanish uchun ta’limning asosiy natijalari sifatida

ko‘rsatiladi. Longitudinal tadqiqotda barqarorlik ta’limi o‘quvchilarning harakat
kompetensiyasiga (action competence) ta’sirini o‘rganish dolzarb ilmiy masala ekani
ta’kidlangan [8]. Maktab hududidagi amaliy ekologik loyihalar o‘quvchilarda harakat
kompetensiyasini rivojlantirishda ishtirokchilik va refleksiyaga tayanishi ko‘rsatilgan [9]. Shu
bilan birga, fan o‘qituvchilari orasida barqarorlik kompetensiyalariga oid gadriyat va axlogiy
dilemmalarni darsda muhokama qilishdan qochish holatlari qayd etilgan [10]; bu
o‘qituvchilarning metodik tayyorgarligi masalasini dolzarblashtiradi.

Salomatlik yo‘nalishida xalgaro tadqiqotlar “salomatlik savodxonligi” (health literacy)
tushunchasiga tayanadi. HBSC tadqgiqoti doirasida Yevropaning 10 ta davlatida 15 yoshli
o‘quvchilarning salomatlik savodxonligi qiyosiy o‘rganilgan [14]; maktabda salomatlik
savodxonligini rivojlantirish alohida ta’lim natijasi sifatida asoslangan Maktab amaliyotida
tanqidiy salomatlik savodxonligini rivojlantirishda o‘qituvchi va maktab rahbarlarining roli
markaziy o‘rin tutishi ko‘rsatilgan [17]. Salomatlik mavzularini alohida fan sifatida emas, turli
fanlar doirasida integratsiya gilish yondashuvi ham xalgaro tajribada muhokama gilinadi [18],
bu biologiya fanining o‘rnini kuchaytiradi. Ekologik xabardorlik profilini o‘quvchilar misolida
tahlil gilishga garatilgan empirik ishlar ham mavjud [11].

Tahlil shuni ko‘rsatdiki, mavjud tadqiqotlarda ekologik va salomatlik yo‘nalishidagi
kompetensiyalar asosan alohida o‘rganilgan. Biologiya o‘qitish jarayonida ularni yagona
metodik tizimda rivojlantirish masalasi yetarli ishlanmagan. O‘zbekiston sharoitida ekologik
kompetensiyani shakllantirishga oid ishlar mavjud bo‘lsada, valeologik komponent bilan
uyg‘unlashtirilgan model kam uchraydi.

Tadgigotning maqgsadi ekologik va valeologik kompetensiyalarni biologiya darslarida
uyg‘unlikda rivojlantiradigan metodikani ishlab chiqish va wuning samaradorligini
tekshirishdir.

IImiy yangilik: ikki kompetensiya yagona integrativ modelda birlashtirildi, ular uchun
umumiy diagnostik mezonlar tizimi ishlab chiqildi va tajribada sinovdan o‘tkazildi.

METODLAR

Tadgiqgot dizayni va ishtirokchilar

Tajriba-sinov Bo‘g‘ot tumani 7-son umumiy o‘rta ta’lim maktabining 7-9 sinf
o‘quvchilari orasida o‘tkazildi. Unda 60 nafar o‘quvchi ishtirok etdi: tajriba guruhida 30,
nazorat guruhida 30 nafar.

Tadgigotda quyidagi metodlardan foydalanildi:

*nazariy tahlil va qiyoslash (ilmiy-metodik adabiyotlar, DTS, o‘quv dasturlari,
darsliklar);

* so‘rovnoma, test va kuzatuv;

* pedagogik tajriba-sinov;

» matematik-statistik gayta ishlash (o‘rtacha ko‘rsatkichlar tahlili).

Kompetensiyalarning tarkibiy tuzilmasi

Tadgiqotda ekologik va valeologik kompetensiyalar uch komponent bo‘yicha
aniqglashtirildi (1-jadval). Komponentlar ajratilishi GreenComp doirasidagi “bilim, ko‘nikma,
munosabat” mantiqiga muvofiq [5].

1-jadval. Ekologik va valeologik kompetensiyalarning tarkibiy tuzilmasi

Komponent Ekologik kompetensiya Valeologik kompetensiya

Bilim-kognitiv ekotizimlar, oziq zanjirlari, inson | organizm tuzilishi, funksiyalari,
faoliyatining tabiatga ta’siri haqida | kasalliklar profilaktikasi hagida bilim

bilim
Qadriyat- tabiatga mas’uliyatli munosabat, | salomatlikni  shaxsiy  gadriyat
motivatsion ekologik gadriyatlar sifatida gabul gilish

Faoliyat-amaliy | ekologik monitoring, resurslarni | kun tartibi, ovqatlanish, harakat
tejash, tabiatni muhofaza qilishga @ faolligini 0‘z-0°zini boshqarish
doir amaliy harakatlar

Ikki kompetensiyaning asosi umumiy: ikkalasi ham “inson — tabiat — salomatlik”
bog‘ligligini tushunishga tayanadi. Shu sababli ularni birgalikda rivojlantirish pedagogik
jihatdan asoslangan.

Integrativ metodik model

Taklif etilgan model to‘rt bosqichdan iborat:

1-bosgich. Bilim (yangi mavzuni idrok etish). Biologik tushuncha ekologik va
valeologik kontekstda beriladi. Masalan, “Nafas olish” mavzusida havo tarkibi va havoning
ifloslanishi hamda nafas yo‘llari salomatligi birga o‘rganiladi.

2-bosqgich. Tahlil (muammoli vaziyat va keys-stadi). O‘quvchilar real vaziyatni tahlil
qiladilar, masalan: “Mahalladagi havo sifati va bolalar orasida nafas yo‘llari kasalliklari”.

3-bosqich. Loyiha (amaliy faoliyat). Guruhlarda mini-loyihalar bajariladi: maktab
hovlisida ekologik monitoring, ichimlik suvi sifatini oddiy ko‘rsatkichlar bo‘yicha baholash,

“Sog‘lom ovqatlanish va mahalliy mahsulotlar” bukleti. Bu bosqich maktab muhitidagi amaliy
loyihalar orqali harakat kompetensiyasini rivojlantirish g‘oyasiga tayanadi [9].

4-bosqich. Refleksiya (o‘z-o‘zini baholash). O‘quvchilar o‘z xulg-atvorini tahlil
giladilar, shaxsiy ekologik-valeologik “harakat rejasi’ni tuzadilar.

Modelning muhim jihati shundaki, har bir dars mavzusi kamida bitta ekologik va bitta
valeologik natijaga bog‘lanadi. Bu o‘qituvchining dars rejalashtirishini ham soddalashtiradi.

Diagnostika mezonlari

Shakllanganlik darajasi uch bosgichda baholandi (2-jadval).

2-jadval. Kompetensiyalar shakllanganlik darajasining mezonlari

Daraja | Tavsif

Past bilimlar tarqoq, amaliy vaziyatda qo‘llay olmaydi, faoliyatga motivatsiya yo‘q

O‘rta bilimni namunaga ko‘ra qo‘llaydi, motivatsiya vaziyatga bog‘liq

Yugori bilimni mustaqil qo‘llaydi, o‘z xatti-harakatini asoslaydi, faoliyatga barqgaror
motivatsiya bor

NATIJALAR Tajriba-sinovda jami 60 nafar o‘quvchi ishtirok etdi (tajriba guruhida 30,
nazorat guruhida 30 nafar). Tajriba guruhida taklif etilgan integrativ model, nazorat guruhida
an’anaviy metodika qo‘llandi. Kompetensiyalarning shakllanganlik darajasi tajriba boshida va
oxirida o‘Ichandi (3-jadval).

3-jadval. Kompetensiyalar shakllanganlik darajasining dinamikasi

Guruh Davr n Past, n (%0) O‘rta, n (%) Yugori, n (%)
Tajriba Boshida | 30 8 (26,7%) 13 (43,3%) 9 (30,0%)
Tajriba Oxirida 30 5 (16,7%) 11 (36,7%) 14 (46,7%)
Nazorat Boshida 30 7 (23,3%) 13 (43,3%) 10 (33,3%)
Nazorat Oxirida | 30 5 (16,7%) 14 (46,7%) 11 (36,7%)

Tajriba boshida guruhlar o‘rtasida sezilarli farq bo‘lmagan (%> = 0,12; p = 0,94), ya’ni
guruhlar boshlang‘ich darajasi bo‘yicha tengdosh hisoblanadi. Tajriba yakunida tajriba
guruhida yugori daraja ulushi 30,0% dan 46,7% ga oshdi (+16,7 punkt), past daraja ulushi esa
26,7% dan 16,7% ga kamaydi. Nazorat guruhida yuqori daraja ulushi 33,3% dan 36,7% ga
(+3,4 punkt) oshdi, past daraja 23,3% dan 16,7% ga tushdi. Shartli o‘rtacha ball (past — 1,
o‘rta — 2, yuqgori — 3) tajriba guruhida 2,03 dan 2,30 ga (+0,27), nazorat guruhida 2,10 dan
2,20 ga (+0,10) o‘zgardi.

4-jadval. Guruhlar va o‘lchovlar bo‘yicha statistik solishtirish

Solishtirish ¥ (df=2) p

Boshida: tajriba va nazorat 0,12 0,94
Oxirida: tajriba va nazorat 0,72 0,70
Tajriba guruhi: boshida va oxirida 1,95 0,38
Nazorat guruhi: boshida va oxirida 0,42 0,81

MUHOKAMA:Tajriba guruhidagi o‘sish nazorat guruhiga nisbatan kattaroq bo‘lib,
yugori daraja ulushining ortishi va past daraja ulushining kamayishi ijobiy tendensiya sifatida
baholanishi mumkin. Bu tendensiyani modelning loyiha va refleksiya bosqgichlari bilan
bog‘lash mumkin, chunki ular o‘quvchini bilimni amalda go‘llashga undaydi [9]. Shu bilan
birga, fargning statistik ishonchsizligi model samaradorligini qat’iy tasdiglashga imkon
bermaydi. Buning asosiy sabablari: (1) tanlanma hajmining kichikligi (har guruhda 30 nafar);
(2) natijalarning fagat uch darajali shkalada ifodalangani, bu esa ma’lumotning bir qismini

yo‘qotadi; (3) tajriba muddatining qisqaligi. Nazorat guruhidagi ozgina o‘sish an’anaviy
o‘qitishda ham kompetensiyalar qisman rivojlanishini ko‘rsatadi tadgiqotning cheklovlari.
Tanlanma kichik va bir hududda shakllangan; tajriba nazorati (o‘qituvchi omili, dars soatlari)
to‘liq standartlashtirilmagan bo‘lishi mumkin. Shu sababli natijalarni umumlashtirish uchun
kengroq tanlanmada takroriy tajriba o‘tkazish zarur.

XULOSA

1. Ekologik va valeologik kompetensiyalar umumiy tarkibiy tuzilmaga ega bo‘lib,
biologiya darslarida uyg‘unlikda rivojlantirilishi mumkin.

2. “Bilim — tahlil — loyiha — refleksiya” bosgichlaridan iborat model o‘quvchilarni bilimni
real vaziyatlarda qo‘llashga o‘rgatadi.

3. Uch darajali diagnostika mezonlari kompetensiyalarning shakllanish dinamikasini
kuzatish imkonini beradi.

4. Tajriba guruhida yuqori daraja ulushi 30,0% dan 46,7% ga (nazorat guruhida 33,3%
dan 36,7% ga) oshdi; bu ijobiy tendensiya, biroq farq statistik jihatdan ishonchli emas (p >
0,05). Metodika samaradorligini tasdiglash uchun kengaytirilgan tanlanmada takroriy tajriba
Zarur.

5. Tavsiya: modelni biologiya o‘qituvchilarini malaka oshirish kurslari mazmuniga
kiritish va metodik qo‘llanmalarda joriy etish.

